
তথ্যবিবরণী                                                                                                            নম্বর: ২৪২ 

সাবেক সচিব মরহুম এ এস এম আলী কবীরের স্মরণ সভা 
ও দোয়া অনুষ্ঠানে যুব ও ক্রীড়া প্রতিমন্ত্রী
ঢাকা, ৫ মাঘ (১৯ জানুয়ারি) : 

আজ ঢাকায় জাতীয় ক্রীড়া পরিষদ কর্তৃক সাবেক সচিব, বাংলাদেশ এথলেটিক্স ফেডারেশনের সভাপতি এবং জাতীয় ক্রীড়া পুরস্কারপ্রাপ্ত বিশিষ্ট ক্রীড়া সংগঠক ও বীর মুক্তিযোদ্ধা এ এস এম আলী কবীরের স্মরণ শোকসভা ও দোয়া মাহফিলের আয়োজন করা হয়েছে।  শোকসভায়  প্রধান অতিথি হিসেবে উপস্থিত ছিলেন যুব ও ক্রীড়া প্রতিমন্ত্রী মোঃ জাহিদ আহসান রাসেল এবং বিশেষ অতিথি হিসেবে উপস্থিত ছিলেন যুব ও ক্রীড়া মন্ত্রণালয়ের সচিব মেজবাহ উদ্দিন। 

প্রতিমন্ত্রী প্রয়াত এ এস এম আলী কবীরের প্রতি শ্রদ্ধা নিবেদন করে বলেন, জনাব এ এস এম আলী কবীর অত্যন্ত সজ্জন ব্যক্তি ছিলেন। তিনি ক্রীড়াঙ্গনেও অত্যন্ত নিবেদিতপ্রাণ ব্যক্তি ছিলেন। পেশাগত জীবনে আলী কবির সরকারের  সচিব হিসেবে গুরুত্বপূর্ণ   দায়িত্ব পালন করেছেন। তিনি দেশের ক্রীড়াঙ্গনের শীর্ষ প্রতিষ্ঠান জাতীয় ক্রীড়া পরিষদের সচিব ছিলেন। তিনি সচিব থাকা অবস্থায় বাংলাদেশের ক্রিকেটসহ অন্যান্য ক্রীড়ার উন্নয়নে বিশেষ ভূমিকা রেখেছিলেন৷
অনুষ্ঠানে অতিরিক্ত সচিব (ক্রীড়া) মোঃ মোশারফ হোসেন মোল্লা, জাতীয় ক্রীড়া পরিষদের সচিব পরিমল সিংহ, যুব ও ক্রীড়া মন্ত্রণালয় ও জাতীয় ক্রীড়া পরিষদের ঊর্ধ্বতন কর্মকর্তাবৃন্দ, বিভিন্ন ক্রীড়া ফেডারেশনের নেতৃবৃন্দ ও  বিশিষ্ট ক্রীড়া সংগঠকগণ উপস্থিত ছিলেন। 

#

আসিফ/নাইচ/সঞ্জীব/সেলিম/২০২২/২১৩০ ঘণ্টা 
তথ্যবিবরণী                                                                                                            নম্বর:  ২৪১
প্রধানমন্ত্রী প্রদত্ত অনুদানের চেক বিতরণ করলেন যুব ও ক্রীড়া প্রতিমন্ত্রী
ঢাকা, ৫ মাঘ (১৯ জানুয়ারি) : 

আজ ঢাকায় জাতীয় ক্রীড়া পরিষদের সম্মেলন কক্ষে ৪ জন ক্রীড়াবিদ ও ক্রীড়া সংগঠকদের অনুকূলে প্রধানমন্ত্রী প্রদত্ত ৬২ লাখ টাকার আর্থিক অনুদানের চেক বিতরণ করেছেন যুব ও ক্রীড়া প্রতিমন্ত্রী মোঃ জাহিদ আহসান রাসেল। এ সময় যুব ও ক্রীড়া মন্ত্রণালয়ের সচিব মেজবাহ উদ্দিন বিশেষ অতিথি হিসেবে উপস্থিত ছিলেন। 
এশিয়ান গেমসে বক্সিং এ ব্রোঞ্জজয়ী জাতীয় ক্রীড়া পুরস্কারপ্রাপ্ত ক্রীড়াবিদ মোশাররফ হোসেনকে শারীরিক অসুস্থতা ও পারিবারিক অস্বচ্ছলতার কারণে ৩০ লাখ টাকা এবং আন্তর্জাতিক গ্রান্ডমাস্টার দাবাড়ু রানি হামিদকে ১০ লাখ টাকা প্রদান করা হয়েছে। এছাড়া আরো দু’জন ক্রীড়া সংগঠককে ২২ লাখ টাকা প্রদান করা হয়েছে। উল্লেখ্য, বক্সার মোশাররফকে ইতোপূর্বে মন্ত্রণালয়ের পক্ষ হতে ২ লাখ টাকা দেওয়া হয়েছে। 
চেক বিতরণকালে প্রতিমন্ত্রী বলেন, প্রধানমন্ত্রী অত্যন্ত ক্রীড়াবান্ধব। তিনি সুখে-দুঃখে সবসময় আমাদের খেলোয়াড়দের পাশে ছায়ার মতো থাকেন। স্পোর্টসের উন্নয়নে যেকোন সমস্যায় তিনি সহযোগিতার হাত বাড়িয়ে দেন। তিনি ক্রীড়াসেবীদের কল্যাণে জাতির পিতা বঙ্গবন্ধু’র নিজ হাতে প্রতিষ্ঠিত ‘বঙ্গবন্ধু ক্রীড়াসেবী কল্যাণ ফাউন্ডেশন’ এ করোনাকালীন সময়ে ১০ কোটি টাকাসহ আরো ২০ কোটি টাকা মোট ৩০ কোটি টাকা সিডমানি প্রদান করেছেন।
#
আসিফ/নাইচ/সঞ্জীব/সেলিম/২০২২/২১৩০ ঘণ্টা 

তথ্যবিবরণী                                                                                                            নম্বর: ২৪০
প্রধানমন্ত্রীর সাহসী নেতৃত্বের কারণে করোনা মোকাবিলা সফলভাবে করা সম্ভব হয়েছে

                                                               -- আবুল হাসানাত আবদুল্লাহ্
আগৈলঝাড়া (বরিশাল), ৫ মাঘ (১৯ জানুয়ারি):    
                                                
 
পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, প্রধানমন্ত্রী শেখ হাসিনার বিজ্ঞ ও সাহসী নেতৃত্বের কারণে পৃথিবীর যে কোনো দেশের তুলনায় বাংলাদেশে করোনা সংক্রমণ ও সংক্রমণজনিত মৃত্যুর হার অপেক্ষাকৃত কম। এখন পর্যন্ত করোনা ও এর অভিঘাত সফলভাবে মোকাবেলা করা সম্ভব হয়েছে।
 
আবুল হাসানাত আবদুল্লাহ আজ বরিশালের আগৈলঝাড়ায় সেরালের নিজ বাসভবন চত্বরে উপজেলার বিভিন্ন স্বাস্থ্য প্রতিষ্ঠানের চিকিৎসক, কর্মকর্তা ও কর্মচারীদের সাথে মতবিনিময়কালে এসব কথা বলেন।
 

আবুল হাসানাত আবদুল্লাহ বলেন, স্বাস্থ্য সেবা খাতে গত অর্থবছরের তুলনায় বর্তমান অর্থবছরের বাজেটে ১৩ শতাংশের বেশি অর্থ বরাদ্দ দেওয়া হয়েছে। দেশে কয়েক কোটি মানুষকে টিকা দেওয়া হয়েছে। দেশের অধিকাংশ মানুষকে শিগগিরই করোনার টিকার আওতায় আনা হবে। তিনি বলেন, নতুন কোনো ভ্যারিয়েন্ট প্রত্যন্ত অঞ্চলে যাতে সংক্রমণ ছড়াতে না পারে, সেজন্য প্রতিটি স্বাস্থ্যকর্মীকে জনসচেতনতামূলক কার্যক্রম অব্যাহত রাখতে হবে। তিনি স্বাস্থ্যকর্মীদের পেশাগত যেকোনো সমস্যা সমাধানে সম্ভাব্য সহায়তার আশ্বাস দেন।

#

আহসান/নাইচ/সঞ্জীব/শামীম/২০২২/২১৩০ ঘণ্টা 

তথ্যবিবরণী                                                                                                           নম্বর : ২৩৯ 
বীর মুক্তিযোদ্ধা আব্দুল হাই-এর মৃত্যুতে পররাষ্ট্রমন্ত্রীর শোক

ঢাকা, ৫ মাঘ (১৯ জানুয়ারি) :

 
সৌদি আরবের রিয়াদের বিশিষ্ট ব্যবসায়ী, সমাজসেবক, বীর মুক্তিযোদ্ধা আব্দুল হাই-এর মৃত্যুতে গভীর শোক ও দুঃখ প্রকাশ করেছেন পররাষ্ট্রমন্ত্রী ড. এ কে আব্দুল মোমেন। 

আজ এক শোকবার্তায় মন্ত্রী বলেন, মরহুম আব্দুল হাই অত্যন্ত উদ্যোগী ও প্রাণবন্ত মানুষ ছিলেন। মুক্তিযুদ্ধে তাঁর বীরত্ব, স্বাধীনতা পরবর্তীকালে দেশ গঠনে ভূমিকা এবং সৌদি আরবে থাকাকালীন মুক্তিযোদ্ধাদের বিভিন্ন অনুষ্ঠান আয়োজনে তাঁর নিজস্ব উদ্যোগ ও অক্লান্ত পরিশ্রমের কথা ড. মোমেন কৃতজ্ঞতার সাথে স্মরণ করেন। মন্ত্রী বলেন, ফেনী জেলার কৃতি সন্তান আব্দুল হাই-এর আকস্মিক মৃত্যুতে দেশ একজন নিবেদিতপ্রাণ সমাজসেবককে হারালো। দেশের সাধারণ মানুষ এবং সৌদি প্রবাসীদের কল্যাণে তাঁর অবদানের কথা মানুষ শ্রদ্ধার সাথে স্মরণ করবে।

উল্লেখ্য, বীর মুক্তিযোদ্ধা আব্দুল হাই করোনায় আক্রান্ত হয়ে রাজধানীর ইউনাইটেড হাসপাতালে চিকিৎসাধীন অবস্থায় গতকাল মৃত্যুবরণ করেন। তিনি স্ত্রী, দুই পুত্র ও এক কন্যাসহ অসংখ্য গুণগ্রাহী রেখে গেছেন।
#

Departing US Ambassador made call on Foreign Minister
Dhaka, 19 January :  


Departing US Ambassador to Bangladesh Earl R. Miller made a farewell call on Foreign Minister Dr A K Abdul Momen at State Guest House Padma in Dhaka today. They discussed ways and means to further enhance the existing excellent bilateral relations between two friendly nations. 


Foreign Minister Momen thanked the US Ambassador for his proactive works in Bangladesh during his tenure. He specially mentioned about the vaccine support Bangladesh has received from the United States. Mentionable that Bangladesh has so far received 28 million doses of COVID-19 vaccine from the US under the COVAX programme, and would get more in near future. He also appreciated two country’s close engagements in climate change issue, and recalled with pleasure the visit of US Special Presidential Envoy John Kerry’s visit to Bangladesh in April 2021. Noting that due to the pandemic situation many in-person interactions between the two Governments could not take place, both sides expressed optimism that a series of dialogues and visits would take place in coming months. Bangladesh Foreign Minister thanked the US Ambassador for facilitating his visit to Washington DC in February 2021, the first visit of any Foreign Minister to the US Capital after the assumption of the Office by the Biden Administration; as well as for facilitating official visits of Bangladesh Armed Forces Service Chiefs to the United States in 2021.


Foreign Minister Momen also briefed Ambassador Miller on the ongoing Union Parishad elections as well as the City Corporation elections in Narayanganj, underscoring the free and fair nature of the elections and high voter turnout. He also stated that Bangladesh would remain open to foreign observers in the next parliamentary elections. They also discussed on ways and means for cooperation between two countries in human rights arena, including through arranging training programme. Bangladesh Foreign Minister also urged the United States, thanking for being the largest donor for the humanitarian operations for the forcibly displaced Rohingyas, to participate in humanitarian operations in Bhashan Char in accordance with the Memorandum of Understanding inked with the United Nations.  


The US Ambassador, stating that his tenure in Bangladesh has been the best one in his career due to the warm hospitality he has received from the Government and the people here, thanked Foreign Minister Momen and the Ministry of Foreign Affairs for all cooperation and support rendered to him. He reiterated the United State’s strong support for the Rohingya issue not only through humanitarian assistance but also for political settlement through repatriation. He also expressed optimism that his successor, having a strong economic background, would substantially contribute in taking forward the economic cooperation between the two nations further ahead. He also underscored that the US remains willing to remain closely engaged with Bangladesh on human rights related issues, including through regular dialogues. 


At the end, Bangladesh Foreign Minister wished Ambassador Miller good health and happiness in his future, and expressed optimism that he would continue working for the enhancement of ties between the two countries. Earlier, the departing US Ambassador also called on Foreign Secretary Masud Bin Momen, and discussed on issues of mutual interest.      

#

তথ্যবিবরণী                                                                                                                          নম্বর : ২৩৭
গণযোগাযোগ অধিদপ্তরের মহাপরিচালক হিসেবে মোঃ জসীম উদ্দিনের দায়িত্ব গ্রহণ
ঢাকা, ৫ মাঘ (১৯ জানুয়ারি) :


গণযোগযোগ অধিদপ্তরের মহাপরিচালক হিসেবে মোঃ জসীম উদ্দিন আজ দায়িত্ব গ্রহণ করেছেন। এর আগে তিনি বাংলাদেশ ফিল্ম সেন্সর বোর্ডের ভাইস চেয়ারম্যান হিসেবে দায়িত্ব পালন করেন। দায়িত্ব গ্রহণ উপলক্ষ্যে রাজধানীর তথ্য ভবনের সম্মেলন কক্ষে অধিদপ্তরের কর্মকর্তা-কর্মচারীদের সাথে এক মতবিনিময় সভা অনুষ্ঠিত হয়। মহাপরিচালক উপস্থিত কর্মকর্তা-কর্মচারীদের সহযোগিতা কামনা করেন এবং নিষ্ঠার সাথে কাজ করে সরকারের উন্নয়ন প্রচার কার্যক্রমকে আরো জোরদার করার আহ্বান জানান।

সভায় অধিদপ্তরের কর্মকর্তা-কর্মচারীবৃন্দ নবনিযুক্ত মহাপরিচালককে অভিনন্দন ও শুভেচ্ছা জানান। মহাপরিচালকের নেতৃত্বে অধিদপ্তরের মাঠ পর্যায়ের প্রচার কার্যক্রম, শূন্য পদে নিয়োগ, নতুন পদসৃজনসহ বিভিন্ন ধরনের কার্যক্রম আরো গতিশীল ও ফলপ্রসূ হবে বলে কর্মকর্তা-কর্মচারীবৃন্দ আশা প্রকাশ করেন। 


উল্লেখ্য, মোঃ জসীম উদ্দিন বিসিএস (তথ্য-সাধারণ) ক্যাডারের  ত্রয়োদশ ব্যাচের একজন কর্মকর্তা। এর আগেও তিনি এ অধিদপ্তরের প্রকল্প পরিচালক এবং পরিচালক (প্রশাসন ও অর্থ) হিসেবে দায়িত্ব পালন করেন। এছাড়া বাংলাদেশ ফিল্ম আর্কাইভ, তথ্য অধিদফতর, পররাষ্ট্র মন্ত্রণালয় এবং বিদেশস্থ বাংলাদেশ দূতাবাসে বিভিন্ন পদে দায়িত্ব পালন করেন।
#

তৈয়ব/পাশা/রাহাত/সঞ্জীব/মাহমুদ/জয়নুল/২০২২/২০১০ঘণ্টা

Environment Minister urged DCs to take action
 against illegal hill cutting and forest occupants

Dhaka, 19 January :  

 
The Minister of Environment, Forest and Climate Change has directed the Deputy Commissioners (DCs) to take necessary steps to stop deforestation and evict the forest occupants to protect the environment.

The directive was given at the first session of the second day of the Deputy Commissioners' (DC) Conference at the Osmani Memorial Auditorium in the capital today. At the end of the session, the Minister of Environment, Forest and Climate Change Md. Shahab Uddin told this to the journalists.  Deputy Minister of Environment, Forest and Climate Change Habibun Nahar, Secretary Md. Mostafa Kamal, Director General of Environment Department Md. Ashraf Uddin and Chief Conservator of Forests Md. Amir Hossain Chowdhury were present on the occasion.

The Minister for Environment and Forest said that a lot of cooperation from the the Deputy Commissioners is needed to protect the forest lands, protect the environment and biodiversity from the adverse effects of climate change.  We have given them guidance in that regard.  He said that the deputy commissioners will take necessary steps to stop the cutting of hills and cutting down of trees for the protection of environment.  We have sought their cooperation in closing down the illegal brickfields and asked for immediate actions so that no illegal occupants can occupy the forest.
#

তথ্যবিবরণী                                                                                                           নম্বর :২৩৫  
পায়রা বন্দর নতুন সম্ভাবনার দ্বারপ্রান্তে উপনীত
                             --নৌপরিবহন প্রতিমন্ত্রী
ঢাকা, ৫ মাঘ (১৯ জানুয়ারি) :

 
নৌপরিবহন প্রতিমন্ত্রী খালিদ মাহ্‌মুদ চৌধুরী বলেছেন, প্রধানমন্ত্রী শেখ হাসিনার প্রত্যক্ষ পৃষ্ঠপোষকতার ফলে পায়রা বন্দর নতুন সম্ভাবনার দ্বারপ্রান্তে উপনীত হয়েছে। পায়রা বন্দরের মাধ্যমে কয়লা পরিবহনের পাশাপাশি অন‍্যান‍্য পণ‍্যও পরিবহন করা হবে। পায়রা বন্দর ভবিষ‍্যতে লাভজনক প্রতিষ্ঠানে পরিণত হবে।  

প্রতিমন্ত্রী আজ ঢাকায় হোটেল ইন্টারকন্টিনেন্টালে পায়রা বন্দরের জন্য দু’টি টাগবোট নির্মাণের লক্ষ্যে বাংলাদেশ নৌবাহিনীর নিয়ন্ত্রণাধীন খুলনা শিপইয়ার্ড লিমিটেডের সাথে চুক্তিপত্র স্বাক্ষর অনুষ্ঠানে প্রধান অতিথির বক্তৃতায় এসব কথা বলেন। চুক্তিপত্রে স্বাক্ষর করেন পায়রা বন্দর কর্তৃপক্ষের চেয়ারম্যান কমডোর আব্দুল্লাহ আল মামুন চৌধুরী এবং খুলনা শিপইয়ার্ড লিমিটেডের ব্যবস্থাপনা পরিচালক কমডোর এম শামসুল আজিজ।
প্রতিমন্ত্রী বলেন, পায়রা বন্দর এ অঞ্চলের আর্থ-সামাজিক অবস্থার পরিবর্তন করেছে। পায়রা বন্দরকে ঘিরে ইতিমধ‍্যে দেশের দক্ষিণাঞ্চলে ব‍্যাপক উন্নয়ন সাধিত হচ্ছে। ব‍্যবসা-বাণিজ‍্যের প্রসার ঘটছে। সেখানে জাহাজ নির্মাণ শিল্প প্রতিষ্ঠান, শেখ হাসিনা ক‍্যান্টনমেন্ট, দু’টি বিশ্ববিদ‍্যালয়, নৌঘাটি নির্মিত হচ্ছে। কুয়াকাটায় পর্যটনের হাব রয়েছে। পায়রায় বিদ‍্যুতের নতুন হাব হবে। 
প্রতিমন্ত্রী আরো বলেন, আমাদের সমুদ্রসীমার পরিধি বেড়ে যাচ্ছে। বন্দরগুলোর সক্ষমতা বাড়ানো হচ্ছে। মোংলা বন্দরের আউটারবারে ড্রেজিং করা হয়েছে। ইনারবারে ড্রেজিং চলছে। সেখানে ৯ মিটারের অধিক ড্রাফটের জাহাজ আসতে পারবে। চট্টগ্রাম বন্দরে বে-টার্মিনাল নির্মাণের কাজ চলছে, সেখানে ২৪ ঘণ্টা জাহাজ আসা-যাওয়া করবে। 
উল্লেখ্য, খুলনা শিপইয়ার্ড লিমিটেড ১৮ মাসে টাগবোট দু’টি নির্মাণ করবে। ৭০ টন বোলার্ড পুল বিশিষ্ট দু’টি টাগবোট নির্মাণে ব্যয় হবে ১৩৫ কোটি টাকা। টাগবোট দু’টির দৈর্ঘ্য ৩৭ দশমিক ৭০ মিটার, প্রস্থ ১১ মিটার, ড্রাফট ৫ দশমিক ০০ মিটার এবং  টনেজ ২৮০ টন। টাগবোট দু’টির প্রতিটিই এককভাবে একটি বাণিজ্যিক জাহাজকে ভিড়াতে সক্ষম হবে। এছাড়া সার্চ এন্ড রেসকিউ, বাণিজ্যিক জাহাজকে অগ্নিনির্বাপণে সহায়তা করা, দুর্ঘটনাকবলিত জাহাজকে টেনে নিরাপদে নিয়ে আসা, উত্তাল সমুদ্রে পাইলট ট্রান্সফারে সহায়তা করাসহ নানাবিধ অত্যাবশ্যকীয় কাজে টাগবোটগুলো ব্যবহৃত হবে। 
অনুষ্ঠানে অন্যান্যের মধ্যে বক্তব্য রাখেন নৌপরিবহন মন্ত্রণালয়ের অতিরিক্ত সচিব সুলতান আব্দুল হামিদ।
                                 #

 জাহাঙ্গীর/পাশা/নাইচ/রাহাত/সঞ্জীব/মাহমুদ/শামীম/ ২০২২/২১২০ঘন্টা
তথ্যবিবরণী                                                                                                                            নম্বর : ২৩৪
পররাষ্ট্রমন্ত্রী ড. মোমেনকে নববর্ষের শুভেচ্ছা জানিয়েছেন মার্কিন পররাষ্ট্রমন্ত্রী
ঢাকা, ৫ মাঘ (১৯ জানুয়ারি) :


পররাষ্ট্রমন্ত্রী ড. এ কে আব্দুল মোমেনকে ইংরেজি নববর্ষের শুভেচ্ছা জানিয়েছেন মার্কিন যুক্তরাষ্ট্রের পররাষ্ট্রমন্ত্রী অ্যান্টোনি ব্লিনকেন। 


মার্কিন পররাষ্ট্র দফতর (ইউ এস ডিপার্টমেন্ট অভ্ স্টেট) থেকে মার্কিন যুক্তরাষ্ট্রের পররাষ্ট্রমন্ত্রী অ্যান্টোনি ব্লিনকেন বাংলাদেশের পররাষ্ট্রমন্ত্রী ড. মোমেন ও তাঁর পত্নীকে নববর্ষের শুভেচ্ছা জানিয়েছেন।
#

তথ্যবিবরণী                                                                                                                           নম্বর : ২৩৩
প্রতিকূল পরিবেশে চাষের উপযোগী ফসলের জাত উদ্ভাবনে গুরুত্ব দিতে হবে
                                                                              -- কৃষিমন্ত্রী
ঢাকা, ৫ মাঘ (১৯ জানুয়ারি) : 


ময়মনসিংহে বাংলাদেশ পরমাণু কৃষি গবেষণা ইনস্টিটিউটে (বিনা) শুরু হয়েছে ‘পারমাণবিক শক্তি ব্যবহারের মাধ্যমে টেকসই কৃষি’ শীর্ষক তিন দিনব্যাপী আন্তর্জাতিক সম্মেলন। আজ সচিবালয় থেকে ভার্চুয়ালি প্রধান অতিথি হিসেবে যুক্ত হয়ে এ সম্মেলনের উদ্বোধন করেন কৃষিমন্ত্রী ড. মোঃ আব্দুর রাজ্জাক। জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উপলক্ষ্যে বিনা এ অনুষ্ঠানের আয়োজন করে।

এ সময় কৃষিমন্ত্রী বলেন, আমাদের কৃষিতে এখন সবচেয়ে বেশি প্রয়োজন জলবায়ু পরিবর্তন সহনশীল ও প্রতিকূল পরিবেশে চাষের উপযোগী ফসলের জাত ও প্রযুক্তি। পরমাণু শক্তির শান্তিপূর্ণ ব্যবহারের মাধ্যমে এসব জাত ও প্রযুক্তি আরো বেশি করে উদ্ভাবন করতে হবে। এক্ষেত্রে বিজ্ঞানী-গবেষকদেরকে নিবিড়ভাবে কাজ করে কৃষি ও খাদ্য নিরাপত্তা ব্যবস্থা টেকসই করতে হবে। 


সম্মেলনে ১২টি দেশের ২০টি প্রতিষ্ঠানের প্রায় ২০০ জনের বেশি বিজ্ঞানী অংশগ্রহণ করছেন। এতে মূল প্রবন্ধ উপস্থাপন করেন বিনা’র মহাপরিচালক মির্জা মোফাজ্জল ইসলাম ও আন্তর্জাতিক পরমাণু শক্তি সংস্থার প্রতিনিধি আইজ্যাক কফি বিমপং। এই সম্মেলনে পারমাণবিক কৌশল, মিউটেশনসহ আধুনিক কৃষি গবেষণা পদ্ধতিতে প্রাপ্ত ফলাফল উপস্থাপন করা হবে। সম্মেলনে বিজ্ঞানীরা জলবায়ু পরিবর্তনজনিত চ্যালেঞ্জ মোকাবিলা এবং পুষ্টি ও খাদ্য নিরাপত্তা নিশ্চিতে কৃষিতে পারমাণবিক শক্তি ও আধুনিক কলাকৌশলের ব্যবহার সম্পর্কে অভিজ্ঞতা বিনিময় করবেন।

অনুষ্ঠানে বিশেষ অতিথি হিসেবে উপস্থিত ছিলেন কৃষিসচিব মোঃ সায়েদুল ইসলাম। বিনা’র মহাপরিচালক মির্জা মোফাজ্জল ইসলামের সভাপতিত্বে বিএআরসি’র নির্বাহী চেয়ারম্যান শেখ মোঃ বখতিয়ার, বাংলাদেশ কৃষি বিশ্ববিদ্যালয়ের উপাচার্য প্রফেসর লুৎফুল হাসান, হারভেস্টপ্লাসের কান্ট্রি ম্যানেজার  মোঃ খায়রুল বাশার, এসিআই এগ্রো বিজনেসের ব্যবস্থাপনা পরিচালক এফ এইচ আনসারি এবং ব্র্যাক এন্টারপ্রাইজের  সিনিয়র ডিরেক্টর মোঃ আনিসুর রহমান বক্তব্য রাখেন।

বিনা’র মহাপরিচালক জানান, পরমাণু শক্তির শান্তিপূর্ণ ব্যবহারের মাধ্যমে বিনা এখন পর্যন্ত ১৮টি গুরুত্বপূর্ণ ফসলের মোট ১১৮টি উচ্চ ফলনশীল জাত এবং ফসলের নিবিড়তা বৃদ্ধি, রোগ ও পোকা দমন, পানি সাশ্রয়ী যুগোপযোগী প্রযুক্তি উদ্ভাবন করেছে, যা দেশের কৃষির উৎপাদনশীলতা ও শস্যের নিবিড়তা বৃদ্ধিতে অবদান রেখে চলছে। পারমাণবিক কলাকৌশল ব্যবহার করে ফসলের জাত উদ্ভাবনে সারা বিশ্বে বিনা অর্থাৎ বাংলাদেশ অষ্টম স্থানে রয়েছে। বিনা উদ্ভাবিত ১১৮টি জাতের মধ্যে ৮২ টির ক্ষেত্রে পারমাণবিক কলাকৌশল ব্যবহার করা হয়েছে। সম্প্রতি বিনা ও বাংলাদেশ কৃষি বিশ্ববিদ্যালয়ের গবেষকরা লবণসহিষ্ণু ধানের জিনোম সিকোয়েন্সিং উন্মোচন করেছে, যা বাংলাদেশে প্রথম।
#

তথ্যবিবরণী                                                                                                            নম্বর:  ২৩২

ইসি আইনের খসড়া না পড়েই বিএনপির মন্তব্য ‘না বলা বাতিকের’ প্রমাণ 

                                                       -- তথ্য ও সম্প্রচার মন্ত্রী

ঢাকা, ৫ মাঘ (১৯ জানুয়ারি) : 

তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, ‘মন্ত্রিসভায় অনুমোদিত নির্বাচন কমিশন গঠনের আইনের খসড়া না পড়েই বিএনপি নেতাদের নানা মন্তব্য তাদের রাজনীতির অন্তঃসারশূন্যতা এবং সবকিছুতে না বলার বাতিকেরই প্রমাণ।’ 

আজ সচিবালয়ে মন্ত্রণালয়ের সভাকক্ষে সাংবাদিকদের সাথে মতবিনিময়কালে মন্ত্রী বলেন, ‘আপনারা জানেন, সরকার নির্বাচন কমিশন গঠনের লক্ষ্যে আইন প্রস্তুত করার জন্য খসড়া মন্ত্রিসভায় প্রেরণ করেছে, মন্ত্রিসভা সেই আইনের খসড়া  অনুমোদন করেছে। আমাদের সংবিধানে একটি আইনের মাধ্যমে নির্বাচন কমিশন গঠন করার কথা বলা আছে। কিন্তু ৫০ বছরেও সেই আইন হয়নি। মহামান্য রাষ্ট্রপতি গত কিছু দিন ধরে বিভিন্ন রাজনৈতিক দলের সাথে যে সংলাপ করেছেন, সেখানে বেশির ভাগ দলই একটি আইন প্রণয়নের কথা বলেছেন। সে প্রেক্ষিতে সরকারের পক্ষ থেকে দ্রুত আইন করার উদ্যোগ নেয়া হয়েছে যাতে আইনের মাধ্যমে নির্বাচন কমিশন গঠন করা যায়।’

কিন্তু সরকারের এই ভালো উদ্যোগকেও প্রশ্নবিদ্ধ করার জন্য গতকাল বিএনপির পক্ষ থেকে সংবাদ সম্মেলন করা হয়েছে এবং সেখানে তাদের বক্তব্যে মনে হয়েছে নজরুল ইসলাম খান সাহেব আইনের খসড়াটি পড়েন নাই এবং তাদের দলের যে নেতারা সংবাদ সম্মেলনের বক্তব্যটি তৈরি করে দিয়েছেন, তারাও পড়েন নাই বলেন তথ্যমন্ত্রী। তিনি বলেন, ‘না পড়েই নজরুল ইসলাম খান সাহেব নানা মন্তব্য করেছেন যে, এখানে কোনো বেসরকারি লোক বা  কোনো আইনজ্ঞকে নিয়োগের সুযোগ রাখা হয় নাই। অথচ আইনের খসড়ায় স্পষ্ট বলা আছে, কোনো ব্যক্তি যিনি ২০ বছর ধরে সরকারি কিংবা বিচার বিভাগীয় পদে বা আধা-সরকারি কিংবা বেসরকারি পদে কাজ করেছেন তাকে নির্বাচন কমিশনার হিসেবে নিয়োগ দেয়া যাবে। বেসরকারি যখন বলা হয় সেখানে আইনজ্ঞ, বিশেষজ্ঞ সবাই অন্তর্ভুক্ত।

মন্ত্রী বলেন, ‘একই সংবাদ সম্মেলনে আবার নজরুল ইসলাম খান সাহেব বলেছেন- এই সরকারের মাধ্যমে গঠিত নির্বাচন কমিশনের অধীনে তারা কোনো নির্বাচনে যাবেন না। অর্থাৎ নির্বাচন যেভাবেই হোক তারা নির্বাচনে না যাওয়ার সিদ্ধান্ত নিয়ে বসে আছেন। কেউ যখন নির্বাচনে না যাওয়ার সিদ্ধান্ত নিয়ে বসে থাকে তখন যে কোনো ভালো উদ্যোগকে প্রশ্নবিদ্ধ করাই তাদের উদ্দেশ্য হয়ে থাকে। সরকার একটি ভালো উদ্যোগ নিয়েছে যেটি দেশের মানুষ অভিনন্দন জানিয়েছে এমনকি কিছুদিন আগে আইনজ্ঞ এবং সুশীল সমাজের নেতৃস্থানীয় ব্যক্তিবর্গ আইনমন্ত্রীর সাথে দেখা করে একটি আইন করার তাগাদা এবং প্রস্তাবনাও দিয়েছিলেন এবং তারা অনেকেই আইন করার উদ্যোগকে সাধুবাদ জানিয়েছেন। কিন্তু বিএনপির সবকিছুতেই যে না বলার বাতিক, সেখান থেকে বেরিয়ে আসতে পারেনি, যেটি অত্যন্ত দুঃখজনক।’ 

লবিস্ট ফার্ম  নিয়ে একটি দৈনিকে প্রকাশিত কলামের প্রতি দৃষ্টি আকর্ষণ করলে আওয়ামী লীগের যুগ্ম সাধারণ সম্পাদক ড. হাছান বলেন, ‘বিএনপির পক্ষ থেকে কোনো বক্তব্য নাই। কিন্তু একটি শীর্যস্থানীয় পত্রিকার প্রথম পাতায় সংবাদ বিশ্লেষণ নামে বিএনপিকে রক্ষা করার জন্য এটি ছাপানো হয়েছে বলে আমার কাছে মনে হয়েছে। দেশের রপ্তানি, ভাবমূর্তি বাড়ানোর জন্য পৃথিবীর বিভিন্ন সরকার পিআর ফার্মের মাধ্যমে লবি করে থাকে, বাংলাদেশ সরকারও করে। কিন্তু বিএনপি দেশের বিরুদ্ধে অপপ্রচার চালানো, দেশের ভাবমূর্তি ক্ষুণ্ন করা, দেশের রপ্তানি বাণিজ্যকে বাধাগ্রস্ত করা এবং আজকে যে দেশের ভাবমূর্তি বিদেশে উজ্জ্বল হয়েছে সেটিকে ম্লান করার হীনউদ্দেশ্যে অবৈধ অর্থ বিনিয়োগ করে লবিস্ট নিয়োগ করেছে।’

মন্ত্রী বলেন, ‘পররাষ্ট্র প্রতিমন্ত্রী শাহরিয়ার আলম সাহেব ঠিকই বলেছেন যে, নয়া পল্টনের অফিসের ঠিকানা দিয়ে যে লবিস্ট ফার্মের সাথে বিএনপি চুক্তি করেছিলো সেই লবিস্ট ফার্মকে প্রায় ১৭ কোটি টাকা তারা প্রদান করেছে। শাহরিয়ার আলম আরো একটি কথা বলেছেন যে, বিএনপির মোট অর্থ ব্যয় প্রায় পৌনে চার মিলিয়ন এবং বিএনপি আরো ভিন্ন ভিন্ন নামে, ভিন্ন ভিন্ন ঠিকানা দিয়েও লবিস্ট নিয়োগ করেছে, এখন পর্যন্ত অনুসন্ধানে যেটুকু পাওয়া গিয়েছে, তারা পৌনে চার মিলিয়ন ডলার এই ক্ষেত্রে ব্যয় করেছে। এই টাকা তারা কোথা থেকে পেলো, এর হিসাব কি তারা নির্বাচন কমিশনে দিয়েছে, এই টাকা বিদেশে প্রেরণ করার জন্য তারা বাংলাদেশ ব্যাংক থেকে অনুমোদন নিয়েছে- কোনটাই তো নয়। তাহলে এই অপকর্মকে ঢাকার অপচেষ্টা সেটি সত্যিই দুঃখজনক। সুতরাং এখানে সংবাদ বিশ্লেষণের নামে বিএনপির এই অপকর্মকে ঢাকার অপচেষ্টা করা হয়েছে। একটি শীর্যস্থানীয় পত্রিকার জন্য সেটি কতটুকু যৌক্তিক সে প্রশ্ন এসে দাঁড়ায়।’ 

এ সময় নারায়ণগঞ্জে মেয়র পদে পরাজিত প্রার্থী তৈমূর আলমকে বিএনপি থেকে বহিষ্কারের বিষয়ে প্রশ্ন করলে ড. হাছান বলেন, ‘যদিওবা সেটি বিএনপির আভ্যন্তরীণ বিষয়, তবে আমার কাছে মনে হচ্ছে বিএনপি কম্বল বাছতে গিয়ে কম্বলটাই না জানি উজাড় হওয়ার পরিস্থিতির মধ্যে পড়ে। তৈমূর আলম খন্দকার যে ভোট পেয়েছে তাতে আমার মনে হচ্ছে তার যথেষ্ট জনপ্রিয়তা আছে। এই নির্বাচনে প্রতিদ্বন্দ্বিতা করার জন্য তার ভূমিকা প্রশংসনীয় এবং নারায়ণগঞ্জে একটি সুন্দর নির্বাচন হয়েছে। আসলে বিএনপির গাত্রদাহ হচ্ছে যে, কেন এতো সুন্দর নির্বাচন হলো এবং তা সারাদেশ কর্তৃক প্রশংসিত হলো। সেটার দায় তৈমূর আলম খন্দকারের ওপর দিতে চাচ্ছে। সেকারণে তাকে বহিষ্কার করেছে। কিন্তু এগুলো করতে গিয়ে বিএনপি কুমিল্লার মেয়রসহ আরো বিভিন্ন জায়গায় নানাজনকে নানা পদ থেকে অব্যাহতি দিয়েছে, বহিষ্কার করেছে।’

সাংবাদিক হাবিবুর রহমানের মৃত্যুতে তথ্যমন্ত্রীর শোক

দৈনিক সময়ের আলো পত্রিকার সিনিয়র রিপোর্টার হাবিবুর রহমানের মৃত্যুতে গভীর শোক ও দুঃখ প্রকাশ করেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ। 

আজ ভোরে রাজধানীর হাতিরঝিলে হাবিবুর রহমানের (৩৫) মৃত্যু সংবাদে শোকাহত মন্ত্রী তাঁর শোকবার্তায় বলেন, ‘টগবগে তরুণ সাংবাদিক হাবিবুর রহমানকে আমি চিনতাম। তিনি ঢাকা রিপোর্টার্স ইউনিটির সাংগঠনিক সম্পাদকও ছিলেন। তাঁর এই অকালমৃত্যু অত্যন্ত মর্মান্তিক। আমি তাঁর আত্মার শান্তিকামনা করি এবং তাঁর শোকাহত পরিবারের সদস্যদের প্রতি গভীর সমবেদনা জানাই।’

#

আকরাম/পাশা/রাহাত/রফিকুল/মাহমুদ/সেলিম/২০২২/১৭৩০ ঘণ্টা 

তথ্যবিবরণী                                                                                                           নম্বর : ২৩১ 
বাংলাদেশ মোবাইল হ্যাণ্ডসেট উৎপাদক হয়েছে এবার রপ্তানীকারক হতে হবে

                                                        --ডাক ও টেলিযোগাযোগ মন্ত্রী
ঢাকা, ৫ মাঘ (১৯ জানুয়ারি) :  

প্রধানমন্ত্রী শেখ হাসিনার অনুপ্রেরণা ও নির্দেশনায় বাংলাদেশ মোবাইল ফোন হ্যান্ডসেট উৎপাদক হয়েছে এবার রপ্তানিকারক হতে হবে।  মোবাইল হ‌্যান্ডসেট উৎপাদন শিল্পে বাংলাদেশের বিস্ময়কর অগ্রগতি অর্জিত হয়েছে। দেশীয় কারখানায় উৎপাদিত মোবাইল হ‌্যান্ডসেট এ পর্যন্ত দেশের মোট চাহিদার শতকরা ৬৩ ভাগ পূরণ করছে। পাশাপাশি প্রায় ২৫ হাজার লোকের কর্মসংস্থান হয়েছে। সরকারের ডিজিটাল প্রযুক্তিবান্ধব নীতির ফলে ২০১৮ সালের পর থেকে গত চার বছরে দেশে বিশ্বখ‌্যাত বিভিন্ন  ব্রান্ডসহ ১৪টি কারখানায় গত এক বছরে ২জি, থ্রি-জি, ফোর-জি এবং ফাইভ-জি মিলিয়ে মোট দুই কোটি একষট্টি লাখ মোবাইল হ‌্যান্ডসেট উৎপাদন ও বাজারজাত করেছে, বলেছেন ডাক ও টেলিযোাগযোগ মন্ত্রী  মোস্তাফা জব্বার। 

মন্ত্রী আজ ঢাকায় বিটিআরসি মিলনায়তনে স্থানীয়ভাবে মোবাইল হ‌্যান্ডসেট প্রস্তুতকারক প্রতিষ্ঠানের প্রতিনিধিগণের সাথে মতবিনিময়কালে এ তথ‌্য জানান।

বিটিআরসির চেয়ারম‌্যান শ‌্যাম সুন্দর সিকদারের সভাপতিত্বে অনুষ্ঠানে ডাক ও টেলিযোগাযোগ বিভাগের সচিব মোঃ খলিলুর রহমান বিশেষ অতিথি হিসেবে উপস্থিত ছিলেন। অনুষ্ঠানে দেশের ১৪টি মোবাইল কারখানার ব‌্যবস্থাপনা পরিচালকসহ প্রতিনিধিরা উপস্থিত ছিলেন।

মন্ত্রী বলেন, ২০১৫ সালের ৬ আগস্ট প্রধানমন্ত্রী শেখ হাসিনা ডিজিটাল যন্ত্র আমদানিকারী দেশ থেকে বাংলাদেশকে উৎপাদন ও রপ্তানিকারী দেশে রূপান্তরের যে নির্দেশনা দিয়েছিলেন তারই ধারাবাহিকতায় ডিজিটাল ডিভাইস উৎপাদন ও রপ্তানির ক্ষেত্রে বিশেষ প্রণোদনাসহ যথাযথ নীতিমালা প্রণয়ন ও এর বাস্তবায়নের ফলে মোবাইল হ‌্যান্ডসেটসহ ডিজিটাল ডিভাইস আমদানিকারী দেশ থেকে উৎপাদক ও রপ্তানিকারী দেশে রূপান্তর লাভ করেছে বাংলাদেশ। তিনি বলেন, পণ্যের গুণগতমান অটুট রাখতে পারলে বিদেশি হ‌্যান্ডসেট কেউ কিনবে না। দাম ও গুণগতমান ঠিক থাকলে চোরাই পথে মোবাইল আমদানির অবৈধ ব‌্যবসাও বন্ধ হবে বলে তিনি উল্লেখ করেন। 
মোবাইল কারখানার প্রতিনিধিগণ এনওসি ও গ্রে মার্কেটসহ কতিপয় বিষয়ে তাদের মতামত ব‌্যক্ত করেন।

মন্ত্রী তাদের বিষয়টি অতি দ্রুততার সাথে বিবেচনার জন‌্য সংশ্লিষ্টদের নির্দেশ দেন।
#

 শেফায়েত/পাশা/রাহাত/রফিকুল/মাহমুদ/শামীম/২০২২/১৭৫০ ঘন্টা
তথ্যবিবরণী                                                                                                                          নম্বর : ২৩০
বাংলাদেশ পানি উন্নয়ন বোর্ডের পরিচালনা পরিষদের ৪৬তম সভা অনুষ্ঠিত
ঢাকা, ৫ মাঘ (১৯ জানুয়ারি) :


পানি সম্পদ প্রতিমন্ত্রী জাহিদ ফারুক বলেছেন, বাংলাদেশ পানি উন্নয়ন বোর্ড (বাপাউবো) এর পরিচালনা পরিষদের সভা প্রতি দুই মাস অন্তর হতেই হবে। প্রয়োজনে অনলাইন মাধ্যমে এই সভা নিয়মিত অনুষ্ঠিত হতে হবে। তিনি টেকসই প্রকল্প গ্রহণ ও বাস্তবায়নের তাগিদসহ আগামী সভায় সকল প্রকল্পের বিস্তারিত তুলে ধরার নির্দেশ দেন। এছারা প্রকল্প এলাকায় স্থানীয়দের সমন্বয়ে একটি কমিটি করে দেয় হবে যারা কাজের মানের ব্যাপারে মতামত দিবে। এছাড়া নদী হতে বালু উত্তোলনের সময় দেখতে হবে বালু উত্তোলনের ফলে কোনোরূপ ক্ষয়ক্ষতির আশঙ্কা রয়েছে কী না।

আজ রাজধানীর পানি ভবন সভাকক্ষে বাংলাদেশ পানি উন্নয়ন বোর্ডের পরিচালনা পরিষদের ৪৬তম সভায় প্রতিমন্ত্রী এসব কথা বলেন। 


সভায় আলোচ্য সূচি উপস্থাপন করেন বাংলাদেশ পানি উন্নয়ন বোর্ডের সচিব মোঃ মুজিবুর রহমান। প্রথমে ৪৫তম সভার কার্যবিবরণী উপস্থাপন ও নিশ্চিতকরণ করা হয়। এছাড়া তিস্তা ব্যারেজ, বিলুপ্ত বি.আর.ই, শরীয়তপুর পওর একটি করে শাখা স্থানান্তরপূর্বক সংযোজন, বাংলাদেশ পানি উন্নয়ন বোর্ড কর্তৃক বাস্তবায়িত সেচ প্রকল্পে সেচ সার্ভিস চার্জ এবং পানি ভবনে একটি মেডিকেল সেন্টার স্থাপনের বিষয়ে বিশদ আলোচনা হয়।

সভায় জানানো হয়, যেখানে ব্যক্তি পর্যায়ে সেচ দিতে খরচ হয় ৪ হাজার ৫শ’ টাকা সেখানে বাংলাদেশ পানি উন্নয়ন বোর্ড কৃষকের কাছ থেকে নিচ্ছে মাত্র ৪শ’ ৫০ টাকা। সেচের জন্য যে পরিমাণ পানি কৃষকের জমিতে দেওয়া হবে ঠিক সেই পরিমাণ পানির জন্য সার্ভিস চার্জ যথাযথভাবে আদায় করে সরকারি কোষাগারে জমা দেয়ার ব্যবস্থা গ্রহণের নির্দেশ দেন সিনিয়র সচিব কবির বিন আনোয়ার। এছাড়াও সার্ভিস চার্জ পুননির্ধারণ ও আদায় পদ্ধতি ঠিক করার তাগিদ দেন তিনি। বোর্ডের জমি লিজ প্রদানের ক্ষেত্রে সরকারি আইন ও বিধি যথাযথভাবে অনুসরণের নির্দেশ দেন।  প্রতি দুইমাস পর পর এই সভাটি নিয়মিত আহ্বানেরও উল্লেখ করে তিনি।

পরিবেশ, বন ও জলবায়ু পরিবর্তন মন্ত্রণালয়ের সচিব মোঃ মোস্তফা কামাল, বাংলাদেশ পানি উন্নয়ন বোর্ডের মহাপরিচালক ফজলুর রশিদসহ পরিচালনা পরিষদের সদস্য ও বিভিন্ন দপ্তরের কর্মকর্তাগণ সভায় উপস্থিত ছিলেন।
#
গিয়াস/পাশা/রাহাত/রফিকুল/মাহমুদ/জয়নুল/২০২২/১৮৩০ঘণ্টা

তথ্যবিবরণী                                                                                                            নম্বর:  ২২৯
কোভিড-১৯ সংক্রান্ত সর্বশেষ প্রতিবেদন 

ঢাকা, ৫ মাঘ (১৯ জানুয়ারি) : 

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গতকাল মঙ্গলবার সকাল ৮টা থেকে বুধবার সকাল ৮টা পর্যন্ত ২৪ ঘণ্টায় দেশে ৯ হাজার ৫০০ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ২৫ দশমিক ১১ শতাংশ। এ সময় ৩৭ হাজার ৮৩০ জনের নমুনা পরীক্ষা করা হয়েছে। 

গত ২৪ ঘণ্টায় মারা গেছেন ১২ জন। এ পর্যন্ত ২৮ হাজার ১৭৬ জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৫৪ হাজার ২৬৮ জন।

#

কবীর/পাশা/রাহাত/মাহমুদ/সেলিম/২০২২/১৭০০ ঘণ্টা 

তথ্যবিবরণী                                                                                                                  নম্বর : ২২৮

পাহাড় কাটা ও বনভূমি দখলদার উচ্ছেদে ব্যবস্থা নিতে 

ডিসিদের প্রতি পরিবেশ ও বনমন্ত্রীর আহ্বান

ঢাকা, ৫ মাঘ (১৯ জানুয়ারি) :   

পরিবেশ সুরক্ষায় পাহাড় কাটা, বনভূমি দখলদারদের উচ্ছেদ ও বৃক্ষ নিধন বন্ধ করতে জেলা প্রশাসকদের প্রয়োজনীয় ব্যবস্থা নিতে নির্দেশ দিয়েছেন পরিবেশ, বন ও জলবায়ু পরিবর্তন মন্ত্রী। 

আজ বুধবার রাজধানীর ওসমানী স্মৃতি মিলনায়তনে জেলা প্রশাসক সম্মেলনের দ্বিতীয় দিনের প্রথম অধিবেশনে এ নির্দেশনা দেওয়া হয়। অধিবেশন শেষে পরিবেশ, বন ও জলবায়ু পরিবর্তন মন্ত্রী মো. শাহাব উদ্দিন সাংবাদিকদের এ তথ্য জানান। এসময় মন্ত্রণালয়ের উপমন্ত্রী হাবিবুন নাহার, সচিব মোঃ মোস্তফা কামাল, পরিবেশ অধিদপ্তরের মহাপরিচালক মোঃ আশরাফ উদ্দিন এবং প্রধান বন সংরক্ষক মোঃ আমীর হোসাইন চৌধুরী উপস্থিত ছিলেন।

পরিবেশ ও বনমন্ত্রী বলেন, বনভূমিকে রক্ষা করা, পরিবেশ সুরক্ষা করা, জীববৈচিত্র্য রক্ষা করা এবং জলবায়ু পরিবর্তনের বিরূপ প্রতিক্রিয়া থেকে রক্ষা পেতে জেলা প্রশাসকদের অনেক সহযোগিতার প্রয়োজন আছে। তিনি পরিবেশ সুরক্ষায় টিলা কাটা, পাহাড় কাটা, বৃক্ষ নিধন- এগুলোকে বন্ধ করার জন্য জেলা প্রশাসকদের প্রয়োজনীয় ব্যবস্থা নেওয়ার নির্দেশ প্রদান করেন। বনভূমি যাতে কোনো অবৈধ দখলদার দখল করতে না পারে এবং অবৈধ ইটভাটা বন্ধ করতে তিনি জেলা প্রশাসকদের সহযোগিতা করার আহ্বান জানান। 

পরিবেশমন্ত্রী আরো জানান, দখল হওয়া বনভূমি উদ্ধারে ইতোপূর্বে জেলা প্রশাসকদের আনুষ্ঠানিক চিঠি দেওয়া হয়েছে। সেখানে কোন এলাকায় কি পরিমাণ জমি বেদখল রয়েছে তার পূর্ণ তথ্য রয়েছে। তিনি বলেন, আগামী ২০২৫ সালের মধ্যে সরকারি স্থাপনায় ইটের পরিবর্তে শতভাগ ব্লক ইট ব্যবহারের লক্ষ্য রয়েছে। প্রাণী সংরক্ষণ ও জীববৈচিত্র্যের কথাও তাদের বলা হয়েছে। সবক্ষেত্রে জেলা প্রশাসকদের সহযোগিতার প্রয়োজন আছে। 

বনভূমি রক্ষায় জেলা প্রশাসকদের নির্দেশনার বিষয়ে মন্ত্রী বলেন, আমাদের লক্ষ্যমাত্রা হচ্ছে ২০৩০ সালের মধ্যে ১৬ শতাংশ বনভূমি গড়ে তোলা। এসডিজি অর্জনের জন্য ১৬ শতাংশ আচ্ছাদিত বন আমাদের দেখাতে হবে। ১৬ শতাংশ বনায়নের জন্য আমরা ডিসিদের সহযোগিতা চেয়েছি। বর্তমানে ১৪ দশমিক ১ শতাংশ বন রয়েছে। সামাজিক বনায়নের ক্ষেত্রে আমরা ২২ শতাংশের ওপরে আছি। 

#

তথ্যবিবরণী









              নম্বর : ২২৭
শ্রম মন্ত্রণালয়ের কেন্দ্রীয় তহবিল থেকে
৬ মাসে সাড়ে ৯ হাজার গার্মেন্টস শ্রমিককে ১৮ কোটি টাকা সহায়তা প্রদান
ঢাকা, ৫ মাঘ (১৯ জানুয়ারি) :

শ্রম ও কর্মসংস্থান মন্ত্রণালয়ের অধীন শতভাগ রপ্তানিমুখী গার্মেন্টস শিল্পের শ্রমিকদের কল্যাণের জন্য গঠিত কেন্দ্রীয় তহবিল হতে শ্রমিকের মৃত্যুজনিত, দুরারোগ্য ব্যাধিতে আক্রান্ত, দুর্ঘটনায় আহত শ্রমিকের চিকিৎসা এবং শ্রমিকের সন্তানের উচ্চশিক্ষায় সহায়তা হিসেবে গত ৬ মাসে ১৮ কোটি ৭ লাখ ৯৫ হাজার টাকা সহায়তা প্রদান করা হয়েছে।
 

আজ শ্রম ও কর্মসংস্থান মন্ত্রণালয়ের অতিরিক্ত সচিব এবং কেন্দ্রীয় তহবিলের মহাপরিচালক ড. সেলিনা আক্তার এ তথ্য জানান।
 

এ তহবিল হতে গত ৬ মাসে (জুলাই- ডিসেম্বর’২১) ১ হাজার ৫২৮ জন শ্রমিকের মৃত জনিত কারণে শ্রমিকের পরিবার, দুরারোগ্য ব্যাধিতে আক্রান্ত ও দুর্ঘটনায় আহত  শ্রমিকের চিকিৎসা এবং শ্রমিকের মেধাবী সন্তানের উচ্চশিক্ষায় সহায়তা হিসেবে এ অর্থ প্রদান করা হয়।
 

প্রতিষ্ঠার পর থেকে এ তহবিল হতে প্রায় সাড়ে ৯ হাজার শ্রমিক এবং তাদের পরিবারকে প্রায় ১২৫ কোটি ২১ লাখ টাকা প্রদান করা হয়েছে। এদের মধ্যে ৫ হাজার ৬২৩ জন মৃত শ্রমিকের পরিবারবর্গকে ১১২ কোটি ১ লাখ টাকা মৃত্যুজনিত আর্থিক সহায়তা, ৩ হাজার ৪৭ জন অসুস্থ শ্রমিককে ৯ কোটি ২৫ লাখ টাকা চিকিৎসা সহায়তা এবং ৭৬৩ জন শ্রমিকের মেধাবী সন্তানকে ১ কোটি ৫২ লাখ ৬০ হাজার টাকা শিক্ষা সহায়তা প্রদান করা হয়েছে।
 

শতভাগ রপ্তানিমুখী শিল্প সেক্টরের জন্য বাংলাদেশ শ্রম আইন, ২০০৬-এর ২৩২(৩) ধারার বিধান অনুযায়ী শ্রম মন্ত্রণালয়ের অধীনে গত ২০১৫ সালে শতভাগ রপ্তানিমুখী গার্মেন্টস শিল্পের শ্রমিকদের কল্যাণের জন্য এ তহবিল গঠন করা হয়। ২০১৭ সালের জুলাই মাস থেকে মোট রপ্তানির শতকরা ০.০৩ ভাগ সরাসরি বাংলাদেশ ব্যাংকের মাধ্যমে কেন্দ্রীয় তহবিলে জমা হচ্ছে। কেন্দ্রীয় তহবিলের বর্তমানে নগদ স্থিতি এবং বিভিন্ন ব্যাংকে এফডিআরসহ জমার পরিমাণ ২১৪ কোটি টাকা।
    
#

তথ্যবিবরণী                                                                                                                  নম্বর : ২২৬ 
ডিজিটাল কমার্স খাতে স্থিতিশীলতা আনতে চালু হচ্ছে ইউনিক বিজনেস আইডি
                                                              - আইসিটি প্রতিমন্ত্রী

ঢাকা, ৫ মাঘ (১৯ জানুয়ারি) : 
তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক বলেছেন, ডিজিটাল কমার্স খাতে স্থিতিশীলতা আনতে ফেব্রুয়ারিতে চালু হচ্ছে ইউনিক বিজনেস আইডি (ইউবিআইডি)। 

প্রতিমন্ত্রী আজ আইসিটি বিভাগের সম্মেলন কক্ষে ডিজিটাল কমার্স খাতে স্থিতিশীলতা আনয়নের লক্ষ্যে বাণিজ্য মন্ত্রণালয়ের উদ্যোগে এবং আইসিটি বিভাগের কারিগরি সহায়তায় নির্মীয়মান প্ল্যাটফর্ম ও উদ্যোগসমূহের বর্তমান নির্মাণ অগ্রগতি পর্যালোচনা শেষে সাংবাদিকদের ব্রিফিংকালে এ তথ্য জানান।
আইসিটি প্রতিমন্ত্রী বলেন, ডিজিটাল ব্যবসায়ীদের সবাইকে ইউবিআইডি’তে নিবন্ধন করতে হবে। এর মাধ্যমে ফেসবুকে যারা ব্যবসা করছে তারাও নিবন্ধনের আওতায় আসবে। আর নিবন্ধিত কোনো প্রতিষ্ঠানের মাধ্যমে কারো অভিযোগ থাকলে সিসিএমএস এর মাধ্যমে তা নিষ্পত্তি করা হবে বলে তিনি জানান।
প্রতিমন্ত্রী জানান, ডিজিটাল কমার্স খাতে স্থিতিশীলতা আনার লক্ষ্যে ডিজিটাল ব্যবসায় নিবন্ধনের জন্য ইউনিক বিজনেজ আইডি (ইউবিআইডি), অভিযোগ নিষ্পত্তির প্রক্রিয়া সেন্ট্রাল লজিস্টিক ম্যানেজমেন্ট সিস্টেম (সিসিএমএস) আগামী ফেব্রুয়ারি মাস থেকে এবং মার্চে ডিজিটাল আন্তঃলেনদেন প্ল্যাটফর্ম ‘বিনিময়’ উদ্বোধন করা হবে। এছাড়া পরবর্তীতে সেন্ট্রাল লজিস্টিক ট্র্যাকিং প্ল্যাটফর্ম (সিএলটিপি) চালু করা হবে বলেও জানান তিনি। তিনি আরো বলেন, প্রযুক্তিকে ব্যবহার করে শক্তিশালী প্ল্যাটফর্ম তৈরির মাধ্যমে ডিজিটাল ব্যবসায় যে আস্থাহীনতা, বিশ্বাসযোগ্যতা ও স্বচ্ছতার অভাব দেখা দিয়েছে তা দূরীভূত হবে। 

আইসিটি বিভাগের সিনিয়র সচিব এন এম জিয়াউল আলমের সভাপতিত্বে অন্যান্যের মধ্যে এটুআই পলিসি অ্যাডভাইজার আনীর চৌধুরী, এটুআই টেকনিক্যাল হেড রেজওয়ানুল হক জামিসহ বিভিন্ন মন্ত্রণালয় ও ই-কমার্স প্রতিষ্ঠানের প্রতিনিধিগণ পর্যালোচনা সভায় উপস্থিত ছিলেন। 

#

তথ্যবিবরণী









                        নম্বর : ২২৫
 
বর্তমানে যেকোন সময়ের তুলনায় দেশে সর্বোচ্চ খাদ্য মজুত 

চালের দাম শীঘ্রই স্থিতিশীল হবে


      -কৃষিমন্ত্রী
 
ঢাকা, ৫ মাঘ (১৯ জানুয়ারি) :
চালের দাম শীঘ্রই  স্থিতিশীল হবে বলে মন্তব্য করেছেন কৃষিমন্ত্রী ও আওয়ামী লীগের প্রেসিডিয়াম সদস্য ড. মো: আব্দুর রাজ্জাক। তিনি বলেন, বর্তমানে খাদ্য মন্ত্রণালয়ের নিকট খাদ্যের মজুত আছে ২০ লাখ টন, যা যেকোন সময়ের তুলনায় সর্বোচ্চ। উপজেলা পর্যায়ে ওএমএস শুরু হবে বৃহস্পতিবার থেকে। এদিকে এপ্রিল মাসেই নতুন চাল বাজারে আসবে। ফলে, চালের দাম শিগগিরই স্থিতিশীল ও স্বাভাবিক হবে। 
আজ ঢাকায় ওসমানী স্মৃতি মিলনায়তনে জেলা প্রশাসক সম্মেলনে কৃষি ও খাদ্য মন্ত্রণালয়ের সেশনে প্রধান অতিথি হিসেবে যোগদান শেষে সাংবাদিকদের সাথে মতবিনিময়কালে মন্ত্রী এসব কথা বলেন। এসময় খাদ্যমন্ত্রী সাধন চন্দ্র মজুমদার, কৃষিসচিব মো. সায়েদুল ইসলাম, খাদ্যসচিব ড. মোছাম্মৎ নাজমানারা খানুম উপস্থিত ছিলেন। 
চালের দাম বৃদ্ধির কারণ ব্যাখ্যা করে কৃষিমন্ত্রী বলেন, সম্প্রতি দেশে চালের দাম কিছুটা অস্থিতিশীল ও ঊর্ধ্বমুখী। আন্তর্জাতিক বাজারেও খাদ্যপণ্যের দাম অস্বাভাবিকভাবে বৃদ্ধি পেয়েছে। যে গমের দাম ২৩০-২৮০ ডলারের মধ্যে ছিল, তা বেড়ে এখন ৪৫০ ডলারে দাঁড়িয়েছে। ২০২০-২১ অর্থবছরে দেশে গম আমদানি হয়েছিল ৪৮ লাখ টন, আর এ অর্থবছরে জানুয়ারি পর্যন্ত আমদানি হয়েছে মাত্র ১৬ লাখ টন। দাম বাড়ার কারণে গম আমদানি কম হচ্ছে। ফলে আটা,ময়দার দাম চালের চেয়ে বেশি, অথচ সবসময়ই আটার দাম চালের চেয়ে কম থাকে। এছাড়া, দেশে ১০ লাখ রোহিঙ্গা রয়েছে। প্রতিবছর ২২-২৪ লাখ নতুন মুখ যোগ হচ্ছে। অ্যানিমেল ফিড হিসেবেও চালের কিছু ব্যবহার হচ্ছে। এসব মিলে চালের চাহিদা ও কনজামশন বেড়েছে। তবে এই মুহুর্তে দেশে খাদ্যের কোন সংকট নেই, ভবিষ্যতেও হবে না।   
 মন্ত্রী বলেন, ‘মাঠ পর্যায়ে যে ফসল কৃষকেরা ১৫ টাকা কেজিতে বিক্রি করেন, ঢাকায় এসে সেই ফসলের দাম ৪০-৪৫ কেজি কেন হবে? মধ্যস্বত্ত্বভোগী, ফড়িয়া সারা পৃথিবীতেই আছে, কিন্তু এত দামের ফারাক হবে কেন? পরিবহণে চাঁদাবাজিসহ অনেক অপ্রত্যাশিত খরচ আছে। একটি ট্র্যাকের মাঠ পর্যায় থেকে ঢাকা পৌঁছানো পর্যন্ত কত খরচ হয়? কোথায় কোথায় খরচ হয়? তা খুঁজে বের করতে জেলা প্রশাসক, মন্ত্রিপরিষদ বিভাগ ও কৃষি মন্ত্রণালয় মিলে স্টাডি করবে। স্টাডির মাধ্যমে প্রাপ্ত সমস্যা নিরসনে জাতীয়ভাবে ব্যবস্থা গ্রহণ করা হবে’।
এসময় খাদ্যমন্ত্রী সাধন চন্দ্র মজুমদার বলেন, আগামীকাল বৃহস্পতিবার থেকে উপজেলা পর্যায়ে এক হাজার ৭৬০ জন ডিলারের মাধ্যমে ওএমএসে চাল ও আটা বিক্রি শুরু হবে। চাল ৩০ টাকা কেজি ও আটা ১৮ টাকা কেজিতে দেয়া হবে। যদিও সরকারিভাবে এ চালের আমদানি খরচ ৩৬-৩৭ টাকা। তিনি বলেন, চালের মজুত সর্বকালের সর্ববৃহৎ। খাবার অনুপযোগী চাল গোডাউনে নেই। মজুতকৃত চাল মানসম্পন্ন।
খাদ্যমন্ত্রী আরো বলেন, ওএমএস যাতে সঠিকভাবে পরিচালিত হয়, সেজন্য জেলা প্রশাসকদেরকে নির্দেশনা দেয়া হয়েছে। মন্ত্রণালয় ও অধিদপ্তরে মনিটরিং টিম গঠন করা হয়েছে, জেলা-উপজেলা পর্যায়ে টিম গঠনের নির্দেশনা দেয়া হয়েছে। এছাড়া, অবৈধ মজুতদার চিহ্নিত করতে মোবাইল কোর্ট পরিচালনা ও জরিমানা করার জন্যও নির্দেশনা দেয়া হয়েছে।
#
কামরুল/অনসূয়া/পরীক্ষিৎ/শাম্মী/মাসুম/২০২২/১৪৪৬ ঘণ্টা
তথ্যবিবরণী 









  
             নম্বর : ২২৪

বিজিবি’র অভিযানে টেকনাফ থেকে ৪ কেজি ক্রিস্টাল মেথ আইস 
এবং ৫০ হাজার পিস ইয়াবা ট্যাবলেট জব্দ
ঢাকা, ৫ মাঘ (১৯ জানুয়ারি) :

বিজিবি’র টেকনাফ ব্যাটালিয়ন (২ বিজিবি) পরিচালিত অভিযানে টেকনাফের জালিয়ারদ্বীপ সংলগ্ন নাফ নদী থেকে গতকাল ৪ দশমিক ১৭৫ কেজি ক্রিস্টাল মেথ আইস এবং ৫০ হাজার পিস ইয়াবা ট্যাবলেট জব্দ করা হয়েছে। যা এখন পর্যন্ত দেশের সকল আইনশৃংঙ্খলা রক্ষাকারী বাহিনী কর্তৃক জব্দকৃত ক্রিস্টাল মেথ আইসের  সবচেয়ে বড় চালান। যার বাজারমূল্য ২২ কোটি ৩৭ লাখ ৫০ হাজার টাকা। চোরাকারবারীদের শনাক্ত করার জন্য এ ব্যাটালিয়নের গোয়েন্দা কার্যক্রম চলমান রয়েছে। 


উল্লেখ্য, টেকনাফ ব্যাটালিয়ন (২ বিজিবি) বাংলাদেশের সর্ব দক্ষিণের বাংলাদেশ-মিয়ানমার সীমান্তে “DEFENDER OF THE STRATEGIC SOUTH” হিসেবে দায়িত্বপালন করছে। 
#

শেখ খালিদ/অনসূয়া/পরীক্ষিৎ/শাম্মী/মাসুম/২০২২/১৩৩৭ ঘণ্টা
তথ্যবিবরণী 









                        নম্বর : ২২৩

সাংবাদিক হাবীবুর রহমানের মৃত‍্যুতে নৌপরিবহন প্রতিমন্ত্রীর শোক 

ঢাকা, ৫ মাঘ (১৯ জানুয়ারি) :

ঢাকা রিপোর্টার্স ইউনিটির (ডিআরইউ) সাবেক সাংগঠনিক সম্পাদক এবং দৈনিক সময়ের আলো পত্রিকার সিনিয়র রিপোর্টার মো. হাবীবুর রহমানের মৃত‍্যুতে গভীর শোক ও দু:খ প্রকাশ করেছেন নৌপরিবহন প্রতিমন্ত্রী খালিদ মাহমুদ চৌধুরী ।


আজ এক শোকবার্তায় প্রতিমন্ত্রী মরহুমের বিদেহী আত্মার মাগফেরাত কামনা করেন এবং শোকসন্তপ্ত পরিবারের প্রতি সমবেদনা জানান।

#
জাহাঙ্গীর/অনসূয়া/পরীক্ষিৎ/রেজ্জাকুল/মাসুম/২০২২/১৪৩৯ ঘণ্টা

তথ্যবিবরণী 









                        নম্বর : ২২২

হুইপ আবু সাঈদ আল মাহমুদ স্বপনের পিতার মৃত্যুতে পানি সম্পদ প্রতিমন্ত্রীর শোক

ঢাকা, ৫ মাঘ (১৯ জানুয়ারি) :

বাংলাদেশ আওয়ামীলীগের সাংগঠনিক সম্পাদক, জাতীয় সংসদের হুইপ আবু সাঈদ আল মাহমুদ স্বপনের পিতা আলহাজ মো. শরীফ উদ্দিন মন্ডলের মৃত্যুতে গভীর শোক ও দুঃখ প্রকাশ করেছেন পানি সম্পদ প্রতিমন্ত্রী জাহিদ ফারুক। 


গতকাল এক শোকবার্তায় প্রতিমন্ত্রী মরহুমের আত্মার মাগফেরাত কামনা করেন এবং শোকসন্তপ্ত পরিবারের প্রতি গভীর সমবেদনা জানান। 

#

গিয়াস/অনসূয়া/পরীক্ষিৎ/রেজ্জাকুল/মাসুম/২০২২/১৪৩৭ ঘণ্টা 
তথ্যবিবরণী                                                                                                                    নম্বর : ২২১

 শহিদ আসাদ দিবসে প্রধানমন্ত্রীর বাণী
ঢাকা, ৫ মাঘ (১৯ জানুয়ারি):

প্রধানমন্ত্রী শেখ হাসিনা আগামীকাল ২০ জানুয়ারি শহিদ আসাদ দিবস উপলক্ষ্যে নিম্নোক্ত বাণী প্রদান করেছেন।

“আজ ২০ জানুয়ারি শহিদ আসাদ দিবস। বাংলাদেশের স্বাধীনতা সংগ্রামের ইতিহাসে এই দিনটি একটি তাৎপর্যপূর্ণ দিন। ১৯৬৯ সালের এ দিনে ঢাকা মেডিকেল কলেজের সামনের রাস্তায় চলমান মিছিলে পুলিশ গুলি চালায়। ঢাকা বিশ্ববিদ্যালয়ের মাস্টার্সের ছাত্র মোহাম্মদ আসাদুজ্জামান পুলিশের গুলিতে নিহত হয়। এভাবে আরো অনেক প্রাণ ঝরে পড়ে এবং আহত হয়। 

পাকিস্তানি শাসকদের বৈষম্যমূলক আচরণ, নির্যাতন এবং দমন-পীড়নে বাংলার মানুষ যখন দিশেহারা, জাতির পিতা বঙ্গবন্ধু শেখ মুজিবুর রহমানের ঐতিহাসিক ছয় দফা তখন বাঙালির মুক্তির দিশারি হিসেবে আবির্ভূত হয়। ছয়-দফা হয়ে ওঠে বাঙালির প্রাণের দাবী।

ছয় দফার পক্ষে প্রবল জনমতের জোয়ার দেখে আতঙ্কিত সামরিক জান্তা আইয়ুব খান বঙ্গবন্ধুর বিরুদ্ধে দেশদ্রোহিতার মামলা দায়ের করে, যা আগরতলা ষড়যন্ত্র মামলা নামে সমধিক পরিচিত। বৈষম্য ও নিপীড়নের বিরুদ্ধে বঙ্গবন্ধু শেখ মুজিব ঘোষিত ছয়-দফা আন্দোলনের মাধ্যমে বাঙালি জাতির স্বাধীনতা আন্দোলন নতুন মাত্রা পায়। বঙ্গবন্ধু শেখ মুজিব পরিণত হন নিপীড়িত ও নির্যাতিত বাঙালির মুক্তির মূর্ত প্রতীকে।

কারাগারে আটক বঙ্গবন্ধু শেখ মুজিবের মুক্তির দাবিতে গর্জে উঠে সারা বাংলার মানুষ। ১৯৬৯ সালের ২০ জানুয়ারি ঢাকা মেডিকেল কলেজের সামনের রাস্তায় ছাত্র-জনতার চলমান মিছিলে পুলিশ গুলি চালায়। এতে আসাদুজ্জামান শহিদ হন এবং অনেকে আহত হন। শহিদ আসাদের এই আত্মত্যাগ চলমান আন্দোলনে নতুন মাত্রা যোগ করে। স্বাধিকারের দাবিতে সোচ্চার সব শ্রেণি- পেশার মানুষ জেল-জুলুম উপেক্ষা করে রাজপথে নেমে আসে। পর্যায়ক্রমে আন্দোলন তীব্রতর আকার ধারণ করে। সেদিনের সেই আন্দোলন পরবর্তী গণঅভ্যুত্থানে রুপ নেয়। পাকিস্তানি স্বৈরসরকার বঙ্গবন্ধু শেখ মুজিবুর রহমানের বিরুদ্ধে করা আগরতলা ষড়যন্ত্র মামলা প্রত্যাহারে বাধ্য হয়। এরই ধারাবাহিকতায় পতন হয় স্বৈরশাসক আইয়ুব খানের।

১৯৬৯ সালের গণঅভ্যুত্থানে আত্মত্যাগকারী শহিদ আসাদ এদেশের গণতন্ত্রপ্রেমী মানুষের মাঝে স্মরণীয় হয়ে থাকবেন। তাঁর আত্মত্যাগ সবসময় আমাদের অধিকার আদায়ের আন্দোলনে প্রেরণা যোগাবে। এদেশের স্বাধীনতা সংগ্রামে যারা আত্মহুতি দিয়েছেন তাঁদের অবদান আমরা শ্রদ্ধার সাথে স্মরণ করি এবং শহিদের আত্মত্যাগ বৃথা যাবে না।

আমি শহিদ আসাদসহ বাঙালির মুক্তির সংগ্রামে আত্মোৎসর্গকারী সকল শহিদের আত্মার মাগফেরাত কামনা করছি।

জয় বাংলা, জয় বঙ্গবন্ধু

        বাংলাদেশ চিরজীবী হোক।”
#

ইমরুল/অনসূয়া/পরীক্ষিৎ/রেজ্জাকুল/মাসুম/২০২২/১০০০ ঘন্টা 

তথ্যবিবরণী                                                                                                                              নম্বর : ২২০ 

শহিদ আসাদ দিবসে রাষ্ট্রপতির বাণী   

ঢাকা, ৫ মাঘ (১৯ জানুয়ারি) : 


রাষ্ট্রপতি মোঃ আবদুল হামিদ আগামীকাল ২০ জানুয়ারি শহিদ আসাদ দিবস উপলক্ষ্যে নিম্নোক্ত বাণী প্রদান করেছেন :     
“দেশের গণতন্ত্রের ইতিহাসে শহিদ আসাদ দিবস একটি অবিস্মরণীয় দিন। ১৯৬৯ সালের ২০ জানুয়ারি তৎকালীন পাকিস্তানি স্বৈরশাসক আইয়ুব খানের বিরুদ্ধে দেশের ছাত্র সমাজের ১১-দফা দাবির মিছিলে পুলিশের গুলিতে শহিদ হন ছাত্রনেতা মোহাম্মদ আসাদুজ্জামান ওরফে আসাদ। আজকের এ দিনে আমি শহিদ আসাদকে গভীর শ্রদ্ধার সাথে স্মরণ করছি।
বাংলাদেশের স্বাধীনতা আন্দোলনের ইতিহাসে শহিদ আসাদ একটি অমর নাম। তিনি ছিলেন ঢাকা বিশ্ববিদ্যালয়ের ছাত্র। ঊনসত্তরের গণআন্দোলনে তাঁর আত্মত্যাগ আন্দোলনে নতুন মাত্রা যোগ করে। স্বাধিকারের দাবিতে সোচ্চার সকল শ্রেণিপেশার মানুষ জেল-জুলুম উপেক্ষা করে রাজপথে নেমে আসে। পর্যায়ক্রমে আন্দোলন তীব্র থেকে তীব্রতর হতে থাকে। পরবর্তীতে সেই আন্দোলন গণঅভ্যুত্থানে রূপ নেয়। পতন হয় স্বৈরশাসক আইয়ুবের। এ গণঅভ্যূত্থানের পথ ধরেই জাতির পিতা বঙ্গবন্ধু শেখ মুজিবুর রহমানের ডাকে মহান মুক্তিযুদ্ধের মাধ্যমে অর্জিত হয় স্বাধীন সার্বভৌম বাংলাদেশ।
১৯৬৯ সালের গণঅভ্যুত্থানে শহিদ আসাদের আত্মত্যাগ আমাদের মুক্তিসংগ্রাম ও স্বাধীনতার ইতিহাসে একটি অনন্য মাইলফলক। গণতান্ত্রিক আন্দোলন সংগ্রামে তাঁর এ অসামান্য অবদান দেশের গণতন্ত্রপ্রেমী মানুষের জন্য অনুপ্রেরণার উৎস হয়ে থাকবে। 
আমি শহিদ আসাদের বিদেহী আত্মার মাগফেরাত কামনা করছি। 
জয় বাংলা।
খোদা হাফেজ, বাংলাদেশ চিরজীবী হোক।”

